
Coxae apice albae. Pedes sanguinei, femoribus interdum basin versus fuscis, tibiis e
punctis nigris nigro-spinulosis, tarsis apice plerumque fuscis. Segmentum maris genitali
longius carinatum, apicem versus subtiliter strigosum.

9. Psallus chrysopsilus REUT.
Diagnosis: Nigro-fuscus, opacus, supra dense fusco-pilosus, pilis subtilibus

aureis micantibus faciliter divellendis parcius inaequaliterque pubescens, an-
tennis nigris, articulis ultimis nonnihil fuscescentibus et simul sumtis secundo
longitudine aequalibus, quarto tertio circiter 2/5 breviore (i), vel fusco-testa-
ceis, articulis ultimis conjunctim secundo paullulum longioribus, quarto tertio
circiter '/, breviore, apice testaceo (p); pedibus sordide et pallide albido-fusce-
seentibus, femoribus subtus obsolete seriatim nigro-punctatis, supra apice atomis
nigris minus distinctis conspersis, tibiis nigro-fusco-punctatis, nigro-spinulosis,
tarsis articulo ultimo fusco-nigro; rostro coxas posticas sat superante; orificiis
metasterni fuscis; hemelytris fuscis, membrana nigricante areolis concoloribus,
venis testaceis vel vena brachiali nigro-fusca; vertice oculo circiter duplo (3) vel
fere 22/3 (2) latiore; segmento maris genitali subtus carinato. Long. C 31/2, 2 3mm

Hab. in Hungaria, D. Dr v. JIORVATH.
Deser.: Species brevitate pronoti, pubescentia aurea subtili, colore antennarum et

pedum bene distincta. Femina Psallo Laricis (FREY) REUT. sat similis, clavo et corio
unicoloribus et aliter pubescentibus, rostro longiore peduinque colore mox distinguendus.
Corpus fusco-nigrum, opacum, supra dense nigro-pilosulum, pilis subtilibus aureis mi-
cantibus inaequaliter et parce pubescens, subtus pallido-pubescens. Caput clypeo basi
a fronte impressione discreto, gula vix vel haud distinguenda, vertice oculo circiter duplo
(j) vel fere 22/3 ( 9) latiore; fusco-nigrum, lateribus saepe fuscum vel fusco-testaceum.
Rostrum coxas posticas sat superans, fusco-testaceum, articulo primno testaceo. Oculi
ferruginei. Antennae corpore cum hemelytris circiter 1/4 breviores, mars nigrae, arti-
culo secundo primo fere quadruplo longiore, aequaliter nonnihil fortius incrassato, ulti-
mis tenuibus, conjunctis huic longitudine aequalibus, parum dilutioribus, tertio secundo
circiter 1/3 breviore, quarto tertio circiter 2/5 breviore; feminae obscure fusco-testaceae
vel fere fuscae, articulo secundo duobus ultimis conjunctim distincte brevioribus, tertio se-
cundo circiter 1/4 breviore, quarto tertio circiter 1/3 breviore apice testaceo. Pronotum breve,
capite supra viso fere brevius, basi Iongitudine fere 2'/2 latius. Hemelytra fusca, unicolora
vel basi cunei latius pallidiore, corio et cuneo apicem versus colore in sanguineum leviter ver-
gente (: ), membrana nigricante, areolis totis concoloribus, venis vel omnibus testaceis ( )
vel vena brachiali fusco-nigra (i), pone apicem cunei macula hyalina. -Metasternum macula
laterali testacea (p), orificiis fuscis, opacis. Pedes obscure fuscescenti-albidi vel sordide
fuscescenti-testacei, femoribus subtus punctis obsoletis seriatis nigris, supra apice ato-
mis collocatis nigro-fuscis, minus distinctis; tibiis nigro-spinulosis, spinulis e punctis
nigro-fuscis naseentibus; tarsis posticis gracilibus, articulo tertio secundo Iongiore,
fusco-nigTo. Segmentum maris genitale subtus carina longitudinali instructum.

